Մտահոգություններ շրջանառության մեջ դրված

ԱԳԼ-ի կանոնադրության տարբերակի վերաբերյալ

  Նպատակս  է  Ազգային գիտական լաբորատորիայի (ԱԳԼ ) գիտ-խորհրդի քննարկմանը ներկայացնել վերջերս շրջանառության մեջ դրված ԱԳԼ-ի (այսուհետ` կազմակերպություն ) կանոնադրությամբ ամրագրված և, իմ կարծիքով, գործող օրենքներին հակասող, վիճարկելի մի քանի հարցեր ու դրույթներ: Մտահոգություններիս շարադրման հա-մար նախընտրել եմ հետևյալ կառուցվածքը.
1. Կազմակերպության կանոնադրության շրջանառվող տարբերակի  համառոտ վերլուծություն,
2. Եզրակացություն,

3. Առաջարկություն:
4.  Հավելված:
1. Կազմակերպության կանոնադրության շրջանառվող տարբերակի  հա-մառոտ վերլուծություն:
 Նախ նշեմ, որ ՊՈԱԿ-ների մասին օրենքի գլուխ 2, հոդված 11, կետ 1-ում ամրագրված է – մեջբերում - Պետական կազմակերպության կանո-նադրությունը հանդիսանում է նրա հիմնադիր փաստաթուղթը - մեջբեր-ման ավարտ:
Հետաքրքիր է, որ կանոնադրության շրջանառված այս տարբերակը կազմվել է (29.09.2010թ) մեր գիտխորհրդում կանոնադրության վերաբեր-յալ վերջին քվեարկությունից (2010թ սեպտեմբերի 23 – ին, հինգշաբթի օրը) ընդամենը 6 օր անց: 

Կանոնադրության 1. ընդհանուր դրույթներ բաժնի կետ 4-ը վերաբե-րում է կազմակերպության անվանմանը:  Կազմակերպության անվան-ման հայերեն և ռուսերեն անվանումների լրիվ տարբերակներն իրարից չեն տարբերվում, մինչդեռ անվանման հայերեն կրճատ տարբերակում  ԱԱԳԼ ՊՈԱԿ– ի  փոխարեն պետք է լինի ԱԱԱԳԼ ՊՈԱԿ, իսկ անվան-ման ռուսերեն կրճատ տարբերակում  ГНКО ННЛА -ի  փոխարեն պետք է լինի ГНКО ННЛИА: Բացի դրանից անվանման  անգլերեն լրիվ և կրճատ տարբերակներում ևս կան  ակնհայտ սխալներ: 

Անգլերեն լրիվ, գրված է –« A.I.Alikhanyan National Science Laboratory » State Non Commercial Organization. 

Անգլերեն կրճատ, գրված է SNCO  AANL:

Մինչդեռ պետք է լինի.  
Անգլերեն լրիվ– « After A.I.Alikhanyan National Scientific Laboratory » State Non Commercial Organization (առաջարկված տարբերակում բացա-կայում է After բառի սկզբնատառը, իսկ  Science բառի փոխարեն պետք է լինի  Scientific բառը):
Անգլերեն կրճատ-  SNCO  AANSL (առաջարկված տարբերակում  բա-ցակայում է Scientific/ Science բառի սկզբնատառը):
Կանոնադրությունում, իմ կարծիքով, կան նաև օրենքներին հակա-սող, անհասկանալի ձևակերպումներ և խմբագրման  ենթակա արտա-հայտություններ: Ահա մի քանի օրինակ. 2.Կազմակերպության գործունե-ության առարկան և նպատակները բաժնից, որոնք ենթակա են խմբագըր-ման: Հոդված 8 կազմակերպության գիտական և գիտատեխնիկական գործունեության հիմնական ուղղություններ են`ենթակետ 5)-ը – մեջբե-րում - Կազմակերպության գործունեության բնագավառներում գիտական և գիտատեխնիկական այլ ուղղություններ - մեջբերման ավարտ: Նույն բաժնից հոդված 9-ը - մեջբերում - Իր առջև դրված նպատակներն իրա-կանացնելու համար կազմակերպությունը զբաղվում է գործունեության հետևյալ հիմնական տեսակներով - մեջբերման ավարտ:  Հոդված  9-ի 3) ենթակետը - մեջբերում -գիտատար ուղղություններում ժամանակակից տեխնոլոգիաների զարգացման համար ենթակառույցների ստեղծում, բարձր տեխնոլոգիական մշակումների զարգացում, նրանց ուղղորդումը դեպի շուկա և արդյունաբերության ոլորտ- մեջբերման ավարտ: Հոդված  9-ի 7) ենթակետը - մեջբերում - հիմնարար ֆիզիկայի, հարակից տեխնո-լոգիաների, ազգային գիտական լաբորատորիայի* հիմնական ուղղու-թյունների գծով ուսուցման կազմակերպում - մեջբերման ավարտ:

*պետք է ազգային գիտական լաբորատորիայի փոխարեն լինի կազ-մակերպություն:
Կանոնադրության 3 բաժնի վերնագիրն է Կազմակերպության իրա--վունքներն ու պարտականությունները: Այս բաժնի 18 հոդվածն է -  մեջբե-րում – Կազմակերպությունը կարող է ունենալ ներկայացուցչություններ, մասնաճյուղեր և հիմնարկներ, որոնք ստեղծվում են հիմնադրի կամ լիա-զորված մարմնի որոշմամբ - մեջբերման ավարտ: Այս կետն ըստ էության համապատասխանում է ՊՈԱԿ-ների մասին օրենքի հոդված 8 –ի, կետ 1 –ի  պահանջներին: Մեջբերում – Հայաստանի Հանրապետության քաղա-քացիական օրենսգրքին, սույն օրենքին և իր կանոնադրությանը համա-պատասխան պետական կազմակերպությունը կարող է ունենալ հիմ-նարկներ, մասնաճյուղեր կամ ներկայացուցչություններ: Պետական կազ-մակերպության հիմնարկները, մասնաճյուղերը կամ ներկայացուցչու-թյունները ստեղծվում են հիմնադրի որոշմամբ, իսկ հիմնադրի կողմից ուղղակիորեն նախատեսված դեպքում լիազորված մարմնի որոշմամբ -  մեջբերման ավարտ: Անորոշ է մնում, թե ինչու է «իսկ հիմնադրի կողմից ուղղակիորեն նախատեսված դեպքում լիազորված մարմնի որոշմամբ»  արտահայտությունն անտեսված վերը նշված հոդված 18 –ում: Կանոնա-դըրության նույն`3 բաժնի 20, 21 և  22 հոդվածները վերաբերում են կազ-մակերպության ամրացված գույքին, մինչդեռ կանոնադրության հաջորդ` 4. Կազմակերպության գույք , վերնագրված բաժնում, չկա որևէ բառ կազ-մակերպության ամրացված գույքի մասին: 
Կանոնադրության 5 բաժնի վերնագիրն է Կազմակերպության կա-ռավարման մարմինները:  Այս բաժնի 29 հոդվածում գրված է - մեջբե-րում – Լիազոր մարմինն իր լիազորությունների իրականացման նպա-տակով ձևավորում է Միջազգային փորձագիտական խորհրդակցական մարմին (այսուհետ` փորձագիտական մարմին) և կառավարման խոր-հըրդակցական մարմին - մեջբերման ավարտ: 
Գիտական  և այլ կազմակերպությունների կանոնադրությունների, գործող օրենքների ուսումնասիրությունը թույլ է տալիս ենթադրելու, որ այստեղ կառավարման խորհրդակցական մարմին արտահայտությունն օգտագործվել է առաջին անգամ: Իմ կարծիքով կառավարման խորհըր-դակցական մարմին արտահայտությունը հնարովի է և ունի ներքին հա-կասություն: Պատահական չէ, որ օրենսդիրը (տես ՊՈԱԿ-ների մասին օրենքի գլուխ 3, հոդված12, կետ 2 –ում (տես`տեքստին կից, հավելված 1) հստակ տարանջատում է կառավարման, խորհրդակցական, վերահսկո-ղություն իրականացնող և (կամ) այլ   մարմինների ձևավորում: Հատուկ ուշադրության է արժանի այն փաստը, որ ՊՈԱԿ-ների մասին օրենքում խորհրդակցական  բառն օգտագործված է միայն մեկ, և ոչ ավելի քան մեկ անգամ, վերը նշված հոդված 12, կետ 2 –ում: Մինչդեռ կոլեգիալ կա-ռավարման մարմնի գործառույթները սահմանված են երեք հոդվածնե-րի` այն է, հոդված 18, 19 և 20 տեսքով (և զբաղեցնում են օրենքի ընդհա-նուր 15 էջերից 3 էջը):  Օրենսդիրը, կարծում եմ,  դրանով իսկ կարևորե-լով   կոլեգիալ կառավարման մարմնի գործունեությունը, միաժամանակ  երկրորդական ու ոչ էական է համարում խորհրդակցական բնույթի որևէ մարմնի կամ օղակի գործունեությունը:
Մեր կազմակերպության գիտական խորհրդի նիստերի ժամանակ նախարար (այսօր արդեն նախկին) Ն.Երիցյանը մի քանի անգամ բար-ձըրաձայնել է կոլեգիալ կառավարման մարմին ստեղծելու անհրաժեշ-տությունը: Պատկերավոր (գրատախտակի վրա) ներկայացրել կոլեգիալ կառավարման մարմնի կազմն ու կառուցվածքը: Ներկայացված կանո-նադրությամբ կազմակերպության կառավարումն իրականացնողը մի-այն ու միայն Լիազոր մարմնի ղեկավարն է, նույն ինքը` նախարարը: 
Հետաքրքիր է, որ համաձայն ՊՈԱԿ-ների մասին օրենքի հոդված 14, կետ 1-ի - մեջբերում – Լիազորված պետական մարմինն իրականացնում է պետական կազմակերպության  ընդհանուր կառավարումը, ապահո-վում է նրա բնականոն գործունեությունը և պատասխանատվություն է կրում դրանց չկատարման կամ անպատշաճ իրականացման համար - մեջբերման ավարտ: Նույն հոդված 14, կետ 2 – ում Լիազորված պետա-կան մարմնի ընդհանուր կառավարումը  ներկայացված է թվով 8 ենթա-կետերի միջոցով: Այն դեպքում, երբ այդ նույն  Լիազորված պետական մարմնի ընդհանուր կառավարումը  կանոնադրության շրջանառված տարբերակում ներկայացված է (բաժին 5, հոդված 28) թվով 19 ենթակե-տերի միջոցով: Ընդ որում, թվով 19 ենթակետերից  1-ից  6-րդ  ենթակետե-րի իրականցման նպատակով ձևավորում է Միջազգային փորձագիտա-կան խորհրդակցական մարմին, իսկ 7-ից  19-րդ  ենթակետերի իրակա-նացման նպատակով ձևավորում է կառավարման խորհրդակցական մարմին:  Սա փաստ է, որը վկայում է կազմակերպության կառավարման գործում  Լիազորված պետական մարմնի սեփական լիազորությունների սահմանների շեշտակի ավելացման մասին: Միաժամանակ կտրուկ նվա-զեցնելով կառավարման այլ հնարավոր մարմինների լիազորությունները: Կանոնադրության 5 բաժնի  հոդված 33 –ի  համաձայն – մեջբերում – կա-ռավարման խորհրդակցական մարմնի կազմը, կառուցվածքը և գործունե-ության կարգը սահմանում է Լիազոր մարմինը: Կառավարման խորհըր-դակցական մարմնի նախագահը Լիազոր մարմնի ղեկավարն է- մեջբեր-ման ավարտ: Ստացվում է, որ ինքն իրեն և խորհուրդ է տալու, և կառա-վարելու:  Կանոնադրության 5 բաժնի  կետ հոդված 28 –ի ենթակետ 12 –ի  համաձայն  Լիազոր մարմինն իրականացնում է – մեջբերում – կազմա-կերպության գործունեության նկատմամբ վերահսկողությունը – մեջբեր-ման ավարտ: Մինչդեռ օրենսդիրը ՊՈԱԿ-ների մասին օրենքում (գլուխ 3, հոդված 14, կետ 2, ենթակետեր ե և զ) նշում է, որ Լիազորված պետական մարմինը – մեջբերում – ե) վերահսկողություն է իրականացնում պետա-կան կազմակերպության  սեփականության օգտագործման ու  պահպա-նության նկատմամբ - մեջբերման ավարտ, ինչպես նաև, – մեջբերում – զ) վերահսկողություն է իրականացնում պետական կազմակերպության  սե-փականության պահպանության նկատմամբ, իսկ օրենքով, հիմնադրի որոշմամբ կամ  պետական կազմակերպության կանոնադրությամբ նա-խատեսված դեպքերում համաձայնություն է տալիս նրա գույքի օտար-ման կամ վարձակալության հանձնման համար - մեջբերման ավարտ: 

Այսինքն կանոնադրության համաձայն, որն իմ կարծիքով, հակասում է օրենքին, Լիազոր մարմինն ունի միաժամանակ  և խորհուրդ տալու, և կառավարելու, և կազմակերպության գործունեությունը վերահսկելու լի-ազորություններ:
Համաձայն ՊՈԱԿ-ների մասին օրենքի հոդված 18 (Պետական կազ-մակերպության կոլեգիալ կառավարման մարմինը) կետ 1 – ի - մեջբերում – Հիմնադրի որոշմամբ կամ պետական կազմակերպության կանոնանդը-րությամբ նախատեսված դեպքերում ձևավորվում է պետական կազմա-կերպության կոլեգիալ կառավարման մարմին:

Պետական կազմակերպության կոլեգիալ կառավարման մարմնի ձևավորման և գործունեության կարգը, նրա լիազորությունները սահ--մանվում են պետական կազմակերպության կանոնադրությամբ - մեջբեր-ման ավարտ:  
Հետևաբար, օրենսդիրը  պետական կազմակերպության կոլեգիալ կառավարման մարմնի  ձևավորման,  գործունեության կարգի և լիազո-րությունների սահմանումը ամրագրում է որպես  միայն ու միայն պե-տական կազմակերպության կանոնադրությամբ  սահմանվող նորմ: Գտնում եմ, որ անօրինական է  կոլեգիալ կառավարման մարմնի  ձևա-վորման,  գործունեության կարգի և լիազորությունների սահմանման վե-րագրումը Լիազորված մարմնին, ինչպես այն կատարված է կանոնա-դըրության 5 բաժնի  հոդված  33 – ում :
Կառավարման խորհրդակցական մարմինը եթե կառավարման կո-լեգիալ մարմին է, ապա այդ դեպքում  չի կատարվել ՊՈԱԿ-ների մասին օրենքի գլուխ 3, հոդված 18, կետ 3-ի պահանջը, այն է - մեջբերում – պե-տական կազմակերպության կոլեգիալ կառավարման մարմնի անդամ-ների քանակական  կազմը  սահմանվում է պետական կազմակերպու-թյան կանոնադրությամբ, բայց չի կարող 3 հոգուց պակաս լինել- մեջբեր-ման ավարտ: Ինչպես նաև չի կատարվել ՊՈԱԿ-ների մասին օրենքի գլուխ 3, հոդված 18, կետ 4-ի վերջին պարբերության պահանջը, այն է -  մեջբերում – պետական կազմակերպության կոլեգիալ կառավարման մարմնի անդամների ոչ պակաս քան քսան տոկոսը պետք է կազմեն պե-տական կազմակերպության աշխատավորական կոլեկտիվի անդամնե-րը, որոնց ընտրում են  աշխատավորական կոլեկտիվի ընդհանուր ժո-ղովները - մեջբերման ավարտ:
Դժվար է պատկերացնել, որ Հայաստանի Հանրապետության Էկոնո-միկայի նախարարը, երկրի տնտեսության մեջ առկա լրջագույն և լուծում պահանջող խնդիրների հետ միաժամանակ կարողանա արդյունավետ կառավարել նաև մեր կազմակերպությունը: Հաշվի առնելով նաև Հայաստանի Հանրապետությունում Էկոնոմիկայի նախարարի կամ կա-ռավարության հնարավոր փոփոխությունները, դժվար չէ պատկերացնել նման կառավարման կործանարար հետևանքները մեր գիտական կազ-մակերպության գործունեության նկատմամբ:
Գտնում եմ, որ ԱԳԼ-ում կոլեգիալ կառավարման մարմնի ստեղ-ծումն անհրաժեշտություն է:
Համաձայն կանոնադրության 5 բաժնի  հոդված 38 –ի – մեջբերում - Գիտական խորհուրդը կազմակերպության գիտատեխնիկական գոր-ծունեությունը համակարգող և կարգավորող կոլեգիալ խորհրդակցական մարմին է, որն իր գործունեության ընթացքում ղեկավարվում է  գիտա-տեխնիկական կոլեկտիվի ընդունած կանոնակարգով - մեջբերման ավարտ: Նման ձևակերպմամբ իմաստազրկված են համակարգող և կար-գավորող բառերը: Ահա թե ինչպես է ներկայացված կարգավորել բառի իմաստը ՍՏ.Մալխասյանի «Հայերեն բացատրական բառարան» -ում  (Պետհրատ, 1944թ, հատոր II, էջ 403), այն է – մեջբերում -
կարգավորել – կարգի դնել, կարգ սահմանել, բարեկարգել:

կարգավորիչ – նա որ կարգավորում է, կարգավորող, կարգի դնող - մեջբերման ավարտ:

Նույն բառարանում (հատոր III, էջ 23) ներկայացված է համակարգել բառի իմաստը, այն է - մեջբերում-

համակարգել – նույն կարգում դասել, դասակից անել, շարակարգել, շարադրել (խոսքը) - մեջբերման ավարտ:
Կարգավորել և համակարգել բառերի գործնականում վերը նշված բացատրությունն է տրված նաև Է.Բ.Աղայանի «Արդի հայերենի բացա-տըրական բառարան» -ում («Հայսատան», Երևան, 1976, Ա-Ձ, համապա-տասխանաբար էջ 704  և էջ 800):
       Հոդված 38-ի  ձևակերպման մեջ (եթե համեմատենք Գիտական և գիտա-տեխնիկական գործունեության մասին օրենքի հոդված 7, կետ 1-ի  հետ, տես`տեքստին կից, հավելված 2 ) բացակայում է գիտական բառը, որն օգտագործված է գիտատեխնիկական բառից առաջ,  իսկ կոլեգիալ բառից հետո ավելացված է խորհրդակցական բառը: 
Կարծում եմ, գիտական բառի վերացմամբ և  խորհրդակցական բա-ռի ավելացմամբ խեղաթյուրված ու իմաստազրկված են ոչ միայն այդ օրենքի հոդված 7, կետ 1-ն  ու  համակարգող և  կարգավորող բառերը, այլ փորձ է արված նաև հեղինակազրկելու մեր գիտական  կազմակերպու-թյան գիտական խորհրդին:  
Կանոնադրության 5 բաժնի  39 հոդվածն է  - մեջբերում – Գիտական խորհուրդը բաղկացած է 25 հոգուց, որոնց թեկնածություններն առաջա-դըրվում են Կազմակերպության գիտական կոլեկտիվի կողմից :

Գիտական խորհրդի կազմը հաստատվում է 3 տարի ժամկետով` Տնօրենի կողմից: Գիտական խորհրդի նախագահն ընտրվում է խորհրդի անդամներից -  մեջբերման ավարտ: 
Անհասկանալի է, թե կազմակերպության գիտական կոլեկտիվի կող-մից առաջադրված թեկնածուներից ով և ինչպես է ընտրում գիտական խորհրդի կազմը: Կազմակերպության գիտական կոլեկտիվի կողմից առաջադրված ու գուցե նաև ընտրված գիտական խորհրդի կազմը ինչու է հաստատում տնօրենը, այլ ոչ թե կազմակերպության գիտական կոլեկ-տիվը, որն առաջադրել (գուցե նաև  ընտրել)` և թվում է, պետք է նաև հաստատեր գիտական խորհրդի կազմը: Իր գործունեության ընթացքում Գիտա-տեխնիկական կոլեկտիվի ընդունած կանոնակարգով ղեկավար-վող գիտական խորհրդի կազմը ինչու է տնօրենը հաստատում: Փաստո-րեն անտեսված է  Գիտական և գիտա-տեխնիկական գործունեության մասին օրենքի հոդված 7, կետ 2-ի   պահանջը – մեջբերում – Գիտական կազմակերպության գիտական խորհրդի կազմը, կազմավոր-ման կարգը, խնդիրները, գործառույթները, կախված նրա կազ-մակերպական-իրավական ձևից, սահմանվում են կազմակեր-պության կամ դրա հիմնադրի կողմից հաստատված կանոնա-դըրությամբ -  մեջբերման ավարտ:
Գտնում եմ, որ կազմակերպության գիտական խորհուրդը կարող է լինել խորհրդակցական մարմին միայն այն դեպքում, եթե կազմակեր-պությունը գիտական կազմակերպություն չէ: Համաձայն ՊՈԱԿ-ների մասին օրենքի գլուխ 1, հոդված 3, կետ 3-ի պահանջի - մեջբերում- Պե-տական կազմակերպությունն ունի անվանում, որը պետք է ներառի «պե-տական ոչ առևտրային կազմակերպություն» բառերը, ինչպես նաև ցու-ցում կազմակերպության գործունեության բնագավառի մասին, եթե ան-վանումից դա ակնհայտ չէ - մեջբերման ավարտ: Մինչդեռ մեր կազմա-կերպության անվանման հայերեն և ռուսերեն տարբերակներում կա գի-տական բառը, անգլերեն անվանման լրիվ տարբերակում գրված է գիտու-թյուն – Science, կարծում եմ, գիտական – Scientific բառի փոխարեն, իսկ անվանման  անգլերեն կրճատ տարբերակում Scientific բառի սկզբնատա-ռը (S) բացակայում է:
Կարելի է եզրակացնել, որ կանոնադրության շրջանառված տարբե-րակի համաձայն նախատեսվում է ստեղծել երեք խորհրդակցական մար-մին, որոնց խորհուրդներն ուղղված են միակ կառավարողին`Լիազոր մարմնին (նախարարին): Գտնում եմ, որ դրանով  արժեզրկվում է կառա-վարության այն որոշումը (տես կառավարության  որոշում # 416A, մայիսի 20, 2009թ - մեջբերում - “…administrative capacity reforms and increasing the efficiency of scientific researches … - մեջբերման ավարտ, որի համաձայն պետք է…. կառավարման ամբողջական/որակական ռեֆորմներ  ու գիտական հետազոտությունների արդյունավետության բարձրացում…..: Հանրահայտ է, որ խորհրդակցական մարմնի խորհուրդներն ընդամենը խորհուրդներ են ու չունեն այդ խորհուրդների կատարումն ամրագրող որևէ լծակ, իսկ պատասխանատվություն կրում է միայն որոշում կա-յացնողը, այսինքն` կառավարողը:
 Ակնհայտ է, որ կանոնադրության առաջարկված տարբերակում տե-ղի ունի մեր գիտական կազմակերպության գիտական խորհրդի լիազո-րությունների կտրուկ իջեցում ու հեղինակազրկում, որն, իմ կարծիքով, հակասում է գործող օրենքների պահանջներին:
2. Եզրակացություն:
ԱԳԼ-ի կանոնադրության շրջանառված տարբերակն անընդունելի է, 
որովհետև.
ա -  հակասում է գործող` ՊՈԱԿ-ների ու ԳԻՏԱԿԱՆ ԵՎ ԳԻՏԱՏԵԽ-ՆԻԿԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ Օ Ր Ե Ն Ք – ների վերը նշածս դրույթներին,
բ – խոչընդոտում է ԱԳԼ-ի վերաբերյալ ՀՀ կառավարության 2009թ մայիսի 20-ի N 416 -Ա և 2010թ հունիսի 17-ի N 758 -Ն որոշումների կա-տարմանը:

3. Առաջարկություն : 
Առաջարկում եմ ԱԳԼ-ի գիտական խորհրդին, դիմել ՀՀ Էկոնոմիկայի նախարարին խնդրանքով. 
-  ԱԳԼ-ի գիտական խորհրդի անդամների մասնակցությամբ քննար-կել և պատասխանել շրջանառության մեջ դրված ԱԳԼ-ի կանոնադրու-թյան տարբերակի վերաբերյալ վերը նշված և այլ  հարցերի, 

- դիմել համապատասխան կառույցներին ստանալու ՀՀ գործող օրենքներին ու ՀՀ կառավարության 2009թ մայիսի 20-ի N 416 -Ա և 2010թ հունիսի 17-ի N 758 -Ն որոշումներին  ԱԳԼ-ի կանոնադրության համա-պատասխանության իրավաբանական (փորձագիտական) կարծիք-գնա-հատականը:
- հաստատման ներկայացնել միայն ԱԳԼ-ի գիտական խորհրդի հա-վանությանն արժանացած և գործող օրենքներին միարժեքորեն համա-պատասխանող ԱԳԼ-ի կանոնադրության տարբերակը:

4. Հավելված:
(Կից, տես`   Հավելված 1.  ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱ-ԿԵՐՊՈՒԹՅՈՒՆՆԵՐԻ ՄԱՍԻՆ ՕՐԵՆՔ: ԳԼՈՒԽ 3. ՊԵՏԱԿԱՆ ԿԱԶ-ՄԱԿԵՐՊՈՒԹՅԱՆ ԿԱՌԱՎԱՐՈՒՄԸ:  Հոդված 12. Պետական կազմա-կերպության կառավարման մարմինները, կետ 2-ի կրկնօրինակը: 
Հավելված 2 . ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒ-ՆԵՈՒԹՅԱՆ ՄԱՍԻՆ ՕՐԵՆՔԻ Գիտական կազմակերպության գիտա-կան խորհրդի վերաբերյալ 7 հոդվածի կրկնօրինակը:)
Ա.Ի.Ալիխանյանի անվան  ազգային 

4. Հավելված 

Հավելված 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Օ Ր Ե Ն Ք Ը
Ընդունված է 2001 թվականի հոկտեմբերի 23-ին
ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ 
ԳԼՈՒԽ 3.

 ՊԵՏԱԿԱՆ ԿԱԶՄԱԿԵՐՊՈՒԹՅԱՆ ԿԱՌԱՎԱՐՈՒՄԸ

 Հոդված 12. Պետական կազմակերպության կառավարման մարմին-ները:
 2. Հիմնադրի որոշմամբ կամ պետական կազմակերպության կանո-նադրությամբ կարող են նախատեսվել նաև կոլեգիալ կառավարման, խորհրդակցական, վերահսկողություն իրականացնող և (կամ) այլ   մար-մինների (խորհուրդ, տնօրենների խորհուրդ և այլն) ձևավորում:
 Հավելված 2
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Օ Ր Ե Ն Ք Ը
  Ընդունված է 2000 թվականի դեկտեմբերի 5-ին
 ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ
 ԳԼՈՒԽ 1.
	Հոդված 7.
	Գիտական կազմակերպության գիտական խորհուրդը


 
1. Գիտական կազմակերպության գիտական խորհուրդն այդ կազմակերպության գիտական և գիտատեխնիկական գործունե-ությունը համակարգող և կարգավորող կոլեգիալ մարմին է:

2. Գիտական կազմակերպության գիտական խորհրդի կազ-մը, կազմավորման կարգը, խնդիրները, գործառույթները, կախ-ված նրա կազմակերպական-իրավական ձևից, սահմանվում են կազմակերպության կամ դրա հիմնադրի կողմից հաստատված կանոնադրությամբ:

P.S. Վերը քննարկված դրույթների մի մասը վերնագրված «Որոշ նկատառումներ ՀՀ Էկոնոմիկայի նախարարության կողմից ներկայաց-ված ԱԳԼ-ի կանոնադրության տարբերակի վերաբերյալ» տեքստի  ձևով   մեր գիտխորհրդում 23.09,2010թ  ներկայացնելուց հետո, ուղարկել եմ նաև ՀՀ Էկոնոմիկայի նախարարություն ggrigoryan@mineconomy.am հասցեով:   Խմբագրական որոշ շտկումներից հետո 05.10. 2010թ ուղարկել եմ  խըմ-բագրված տեքստը, նույն` ggrigoryan@mineconomy.am հասցեով: 

Ստացել եմ հասցեատիրոջ կողմից  նամակիս ստացման պատաս-խան-հաստատումը: 

